
2026نومبر4اوننگ گوجری  نيوز  بوليٹن  
************************ 

 يوه  آکاشوانی  جموں  ہے      ظفر  اقبال تے نصرت  تيں  خبر  سُنو۔ 
******************** 

HEADLINES 
۔مرکزی کابينہ  نے  اگنی  ويراں غی  چار  سالہ  ابتدائی  خدمات  تيں بعد  دو  سالہ  توسيع  ١
غی  منظوری  دے  دتی  ہے۔    

۔وزير  اعلی  عمر  عبدالله  نے  سرينگر  غا  بمنہ  علاقہ  مانہہ   اگ  غا  متاثرين  غا  اہل  ٢
خانہ  تيں  اظہار  تعزيت  کرتا  واں  دو  لکه  روپيہ  غی  ايکس   گريشيا  امداد  غو  اعلان   

تے  فوری  راحت۔تے۔امداد  فراہم  کرن  غی  ہدايت  کی۔  کيو  
کروڑ  روپيہ  غی    64۔نائيب  وزير  اعلی  سريندر  چودهری  نے  ايک  ہزار  ايک  سو  ٣

پی  ايم  جی  ايس  وائی  سڑکاں  غی  سنگ  بُنياد  رکهی۔  68لاگت  تيں  
فی  صد  پيش  رفت  حاصل   97.9۔  جموں  صوبہ  نے  پی  ايم  اے  وائی  جی  غے  تحت۴
ہزار  تيں  متہ  مکانات  تعمير  کرليا  ہيں۔ 79لکه 2کرتا  واں      

۔  جموں  کشمير  ہائی  کورٹ  نے  سيول  ججاں  نانہہ  فرسٹ  کلاس  جوڈيشل  مجسٹريٹ ۵
غا  اختيارات   دے  دتا  ہيں۔    

******************* 
CABINET  AGNIVEERS 

سال  غی  توسيع  نانہہ  منطوری  دے  دتی  ہے     2ی  ويراں غی مرکزی  کابينہ  نے  اگن
سال  غی  سروس  غے  بعد  انُ  نانہہ  نوکری  توں  بار  جان  واسطے  تهيں     4جہڑی  پہلا

اج  نوی  دہلی  مانہہ  مرکزی  کابينہ  غی  ميٹنگ  غے  بعد  ميڈيا  سنگ  گل  بات  کرتا   
فی  صد    75واں  مسلح  افواج  غا  سربراه  ايس  اين  راجا  سُبرا منيم  نے  کہی و کہ  جن

سال  غی  اضافی  مصروفيت  غی    2اگنی  ويراں  نانہہ  باہر  کڈنو  پيو  تهو  انُہاں  نانہہ  انُ 
مدت  دتی  جے  غی۔جس  غے  بعد  خواہش  مند  اگنی  وير  مسلح  افواج  مانہہ  داخلو    

ت  کرتا  واں  دفاعی  افواج  غا  سربراه  نے  کہيو  کہ   لے  سکيں۔  اس  موقع  ور  گل  با
سالاں  غے  دوران  اگنی  ويراں غی  کارکردگی   تے  مثبت  تاثرات    4يوه  فيصلو  گزشتہ 

غے  بعد  کيو  گيو  ہے  اس  سلسلہ  مانہہ  مزيد  بولتا  واں انُہاں  نے  کُج  اس  طرح   
 کہيو۔۔۔۔۔۔۔۔۔۔ 

******************** 
CM  EX  GRATIA 

وزير  اعلی  عمر  عبدالله  نے  اج  سرينگر  غا دربل  بيمنا  مانہہ  اگ  لگن غ ا المناک  
واقعہ  ور  دونگا  دُکه  غو  اظہار  کيو  ہے۔قابل  ذکر ہے  جے  اس  اگ  زنی  غا  نتيجہ   

ے  متعدد  پناه  قيمتی  جان  ضائع  ہو  گئی  ت 2ر  غی  درميانی  رات  مانہہنومب 4تے 3مانہہ 
گاه  وی  تباه  ہوگئی۔وزير  اعلی  نے متعلقہ  حُکام  نانہہ  متاثره  خانداناں  غی  فوری    

امداد  تے  تمام  ضروری  امداد  نانہہ  يقينی بنان  غی  وی  ہدايت  دتی  ہے۔  وزير  اعلی   
لواحقين  سنگ  دلی  تعزيت  گو  اظہار  کرتا  واں  اعلان  کيو  ہے  جے     نے  متوفقين  غا

لکه  روپيہ  غی  خصوصی  مالی  مدد  دتی  جے    2ہر  متوفی  غا  قانونی  وارث  نانہہ 
غی۔جناب  عبدالله  نے  اس  گل  ور  زور  دتو  جے  متاثره  خانداناں غی  فوری  ضروريات 



راہم  کرن  پوری  کرن تے  اگ   غا  اس  تباه  کنُ  حادثہ  غے  بعد  انُہاں  نانہہ  مدد  ف 
 واسطے  بروقت  اقدامات  کيا  جيں۔ 

********************* 
Dy CM  PMGSY  ROADS 

نائيب  وزير  اعلی  سريندر  کمار  چودهری  نے  اج  پردهان  منتری  گرام  سڑک  يوجنا   
کلو  ميٹر  ہے۔    495.48سڑکاں غی  سنگ  بُنياد  رکهی۔  جن  غی  کُل  لمائی 68غے  تحت

لکه  روپيہ  غی  تخمينہ  لاگت  سنگ  منظور ی  دتی    6کروڑ 64سو 11پروجيکتاں  نانہہ 
گئی  ہے۔  جموں توں  ممبر  پارليمنٹ  جُگل  کشور  شرما  تے  معزز  ممبران  امسبلی  وی  

اس  موقع  ور موجود  تها۔نائيب  وزير  اعلی   نے کہی و کہ  يہ  پہل  ديہی  سڑکاں  گا    
بنان  رسائی  ناہہ  بہتر  بنان  تے  پورا  خطہ  مانہ  بُنيادی  ڈهانچہ     رابطہ  نانہہ  مضبوط

 غی  ترقی نانہہ  تيز  کرن مانہہ  ايک  اہم  سنگ  ميل  غی نشان  دہی  کرے۔ 
********************* 

DODA  HEALTH  CARE 
دور  دراز  علاقاں  مانہہ  صحت  غی  ديکه  بهال  غی  خدمات  نانہہ  مضبوط  بنان  واسطے  

  15ايک  بڑی  پہل  مانہہ  محکمہ  صحت  ڈوڈه  ضلع  غا  قبائلی  آبادی  آلا  دہاتاں  مانہہ 
خصوصی  طبی  کيمپاں  گو  انعقاد  کررہيو  ہے۔کيمپاں  غو  مقصد  دور  دراز  علاقاں  مانہ  

ہم  کرنو  ہے  رہن  آلا  لوکاں  نانہہ  قابل  رسائی  تے  معياری  صحت  غی  ديکه  بهال  فرا 
موبائل  طبی  يونٹ  غے  ذريعے  رہائشياں  نانہہ  طبی  مشورو  ،  صحت  غی  جانچ  پڑتال   
،  ايکس  رے  غی  سہوليات  ، خون  غا  ٹسٹ  کرن  غی  سہوليات  فراہم  کی  جارئی ہے۔   
تيں  متہ مريضاں نے  پہلا  ہی  صحت     100ٹهاٹهری  مانہہ  منعقده  کيمپ  غے  دوران 

غی  ديکه بهال  غی  خدمات  حاصل  کی  ہيں  جہيڑو  ديہی  برادرياں  ور  اس  قدم  غا   
مثبت  اثرات  غی  عکاسی  کرے۔اس  سلسلہ  مانہہ  مزيد  جانکاری  ديتا  واں  ايک  عہدے  

دار  نے  اس  طرح  کہيو۔۔۔۔۔۔    
******************** 

PROG  ANN 
نومبر  نانہہ  تہاڑی  گا ڈهائی    5براں  آلوق  شعبو آکاشوانی  جموں غو  علاقائی  خ

منٹاں  ور  مبنی  ايک  خصوصی  مباحثہ  ور  پروگرام  نشر  کرے  غو۔  يوه     30بجے،
پروگرام  ديہی  علاقاں مانہہ  روزگار  گا  مواقع  بدهان تے  لوکاں  غی  روزی  روٹی   بہتر  

بنان  واسطے  شروع  کيا  گيا  منصوبہ  وکست  بهار ت  گارنٹی  فار   روزگار  اينڈ    
آجيويکا  مشن  گرامين  ور  مبنی  وے  غو ۔اس  خصوصی  پروگرام  غو  موضوع   وے   

غو  ، ديہی  روزگار  مانہہ  تبديلی  تے  ديہی  جموں  کشمير  غا لوکاں نانہہ  بااختيار  بنانو۔  
ترقی  تے  پنچائتی  راج  ،  جموں    پروگرام مانہہ  مہمان  خصوصی  ويں  گا  محکمہ  ديہی 

کشمير  حکومت  غا ايڈيشنل  سيکرٹری  ،  جناب  وسيم  راجہ  خان  ،  جہيڑا  پروگرام  غا   
موضوع  ور  اپنی  قيمتی  رائے  تے  ماہرانہ  خيالات  سانجہ  کريں  غا۔  تے  پروگرام  غی  

ميزبانی  کريں  گا  مارا  انکر  وجے  بجاج۔    
*********************** 

PMAY-G JMU 
ی  صد  کم   ٖ 9عشاريہ  97جموں صوبہ  مانہہ  پردهان  منتری  آواس يوجنا  ديہی  غے  تحت

ہزار  گهراں  غی  تعمير  گو  ہدف    86لکه  2مکمل  ہو  چۃکو  ہے۔اس  سکيم  غے  تحت   
چُکا  ہيں۔اس   ہزار  تيں  متہ  گهر  تعمير  کيا  جا    79لکه 2رکهيو  گيو  ہے  ،  جن  وچوں



گل  غی جانکاری  اج  جموں  غا  پنچايت  بهون  مانہہ  محکمہ  ديہی  ترقی  غا  سيکرٹری   
رميش  کمار  غی  صدارت  مانہہ  منعقده  ايک  جائيزه  ميٹنگ  غے  دوران   دتی  گئی۔  اس  

نوی  شروع  کی  گئی،  وی بی  جی  رام  جی  سکيم  غے    موقع  ور  دسيو  گيو  کہ  
ہزار  تيں  متہ  افراد  نانہہ  روز  گار  فراہم کيا  گيا  ہيں  ،  جس تيں  ديہی    7لکه 31تحت

ناں  نانہہ  فائدو  پجُيو  ہے۔سيکرٹری  نے  افسراں  نانہہ  ہدايت  علاقاں  گا  ہزاراں  خاندا
ئگياں  کی  جے،  دتی  کہ  باقی  مانده  کم  جلد  مکمل  کيا  جئيں ،  لوکاں  نانہہ  وقت  ور  ادا

تعميراتی  کماں  غا  معيار  غو  خاص  خيال  رکهيو  جے تے  افسران  باقاعدگی  تيں  موقع   
ور  جاغے  کماں  گو  جائيزو  ليں۔انُہاں  نے  تمام ترقياتی  کماں  نانہہ  وقت  ور  مکمل    

 کرن  تے  افسراں نانہہ  اپنی  ذمے  داری  پوری  کرن غی  ہدايت  کی۔ 
********************* 

HC  POWERS 
جموں  کشمير  تے  لداخ  ہائی  کورٹ  نے  حال  ہی  مانہہ  سرکاری  حکم  نامہ  غے  تحت  

تعينات  کيا  گيا  سيول  ججاں ،  جوئير  ڈويژن  نانہہ  جوڈيشل  مجسٹريٹ  فرسٹ  کلاس     
يہ  جج  کُجه  خاص  قانونی     غا  اختيارات  دے  دتا  ہيں ۔ان  اختيارات  غا  ملن  تيں  بعد ،

معاملات  غی  سماعت  تے  ديگر  عدالتی    کم  انجام  دے  سکيں  گا۔ہائی  کورٹ  گا   
رجسٹرار  جنرل  ايم  کے  شرما  غی  جانب  تيں جاری  حُکم  نامہ  غے  مطابق،  ان   

اختيارات  مانہہ  ملزماں  گا  بيان  تے  اعتراف  جرم  درج  کرنا،  منشيات  تيں  متعلق  ضبط  
کی گئی  اشيائ  غا نمونہ  لينا  تے  انُہاں  نانہہ  سيل  کرن  غ ا عمل  غی  نگرانی  کرنو    

تے  حلف  ناماں  ور  ستخط کرن  آلاں  تيں  حلف لينو  شامل  ہے۔يہ  اختيارات  متعلقہ   
دن تيں  نافذ  ويں   ججاں  غی  جموں  کشمير  تے  لداخ  غی  عدالتاں  مانہہ  تعنياتی   غا  

 گا۔
********************* 

SAMBA  WATER  CONSERVATION 
پانی  نانہہ  بچان  تے  قدری  آبی  وسائل  غی  حفاظت  غا  مقصد  تيں  ميونسپل  کونسل   

سامبہ  غی  جانب  تيں  تاريخی  سامبہ  قلعہ  مانہہ  ايک  بيداری  پروگرام  منعقد  کيو   
گيو۔اس  موقع  ور  ڈپٹی  کمشنر  سامبہ    ڈاکٹر  روپيش  کمار  مہمان  خصوصی  تها   

۔پروگرام غے  دوران   تصوير  نقاشی  تے  تقرير  مقابلہ  منعقد  کيا  گيا  ،  اس  تيں  علاوه  
نکُر  ناٹک  غے  ذريعے  لوکاں،  خاص  طور  ور  نوجواناں  نانہہ  پانی  غی  اہميت  ، پانی   
ودگی  نانہہ  روکن  بارے  جانکاری  دتی  گئی۔اس  موقع  ور  خطاب  کرتا بچان  تے  آبی  آل 
واں  ڈپٹی  کمشنر  نے  کہيو  کہ  پانی  غا  ذخائر  غی  حفاظت  تے  ماحول  گا  توازن    

برقرار  رکهن واسطے  عوام  غی  اجتماعی  شرکت  ضروری  ہے  تانجے  آن  آلی  نسلاں   
واسطے  وی  پانی  تے  قدرتی  وسائل  محفوظ  رکهيا  جاسکيں۔  انُہاں نے  مزيد  اس  طرح  

 کہيو۔۔۔۔۔۔۔۔۔۔۔ 
********************** 

WEATHER 
نومبر  غے    5محکمہ  موسميات  غے  مطابق،  مغربی  ہواواں  غا  ايک  کمزور  نظام تيں 
علاقاں  مانہہ   کول، جموں  کشمير  غا  کُجه  علاقاں  مانہہ  ہلکی  بارش  تے  اچُا  پہاڑی   

نومبر  نانہہ  وی  موسم    11تے  10ہلکی  برف  باری  غا  امکان  ہيں۔  اس  تيں  علاوه 
مانہہ  تبديلی  آن  غی  توقع  ہے۔محکمہ  موسميات  غا  ڈائريکٹر  مختار  احمد  نے  موجوده  

موسمی  صورتحال  غا بارا  مانہہ  جانکاری  ديتا  واں  کہيو  کہ  سوموار  غی  شام      



توڑی  موسم  جزوی  طور  ور  آبرآلود  ر ہن غا  امکان ہيں۔  انُہاں  نے  کہيو  کہ  مغربی   
ہواواں  غو  نظام کُجه  ايک  مقامات  ور  ہلکی  بارش  تے  اچُا  علاقاں  مانہہ  ہلکی  برف   

 باری  غو  سبب  بن  سکے۔انُہاں نے  مزيد  اس  طرح  کہيو۔۔۔۔۔۔۔۔ 
*********************** 
SPORTS  RAMBAN 

نوجواناں نانہہ  کهيڈ  کود  در  راغب  کرن، کهيڈاں  مانہہ  ان  غی  شراکت  بدهان  تے   
منشيات  تيں  پاک  معاشره  بنان  غا  مقصد  تيں  محکمہ  نوجوان خدمات  تيں  کهيڈ  بارے  
محکمہ  رام  بن  غی  جانب  تيں  بکه  بکه  کهيڈاں غا  مقابلہ  منعقد  کيا  جارہيا  ہيں  ۔  يہ  

مقابلہ  وکست  بهارت  تے  نشہ  مُکت  يوا       فار  وکست  بهارت  مہم غے  تحت  منعقد    
کيا  جارہيا  ہيں  ۔اس  سلسلہ  مانہہ  بانہال  تے  اوکهرال  غا  علاقاں  مانہہ  والی  بال  ،   

ٹ  ٹينس  غا  مقابلہ  منعقد  کيا   کبڈی  ، کهو  کهو  ،  شطرنج  ،  چڑی  چهکو  ،  تے  ساف
جارہيا  ہيں  ۔اس  مہم  غو  مقصد  نوجواناں  نانہہ  صحت  مند  رکهنو،  ان  مانہہ  کهيڈاں   
غا جزبہ  نانہہ   پيدا کرنو  تے  انُہاں نانہہ  منشيات  غی بدت  تيں دور  رکهنو  ہے۔  اس   

بارے  مزيد  جانکاری  ديتا  واں رام  بن  تيں،  نوجوان  خدمات  تے  کهيڈ  بارے  محکمہ   
 گا  افسر ،  نظير  حُسين  نے  اس  طرح  کہيو۔۔۔۔۔۔۔۔ 

******************** 
 


